
Introdusaun

Iha periodu sira ferias no selebrasaun loron boot sira, violénsia no asaltu malu iha bairu
no dalan publiku ne’ebé liga ho eis Grupu Arte Marsiais (GAM), grupu organizadu no
problema sira seluk sai tiha ona époka violénsia ida ne’ebé preokupante tebes iha
komunidade. Ezemplu ida ne’ebé Fundasaun Mahein (FM) nota iha tempu ferias sira
hanesan Finadu, Natal no Tinan Foun sempre mosu violénsia.

Polisia Nasional Timor-Leste (PNTL) ne’ebé nia kna’ar lolos hodi antesipa situasaun ne’e
dalabarak falla halo identifikasaun no halo atuasaun hafoin violénsia ne’e sai boot tiha
ona. Nune’e resposta ba situasaun sira hanesan ne’e sempre depende ba operasaun
konjunta entre polisia no militar tuir diretiva husi Governu. Iha fim tinan ida ne’e molok
Natal no Tinan Foun Governu hasai tan diretiva hodi halo operasaun konjunta no ida
akontese bebeik ona iha tinan sira liu ba.

Operasaun konjunta sai tiha ona toman ida ne’ebé hodi solusiona problema ki’ik ka boot
ne’ebé akontese iha komunidade. lda ne’e hamosu presepsaun negativa ba kapasidade
PNTL nian tanba la konsege indentifika potensia no fatin risku sira ba violénsia. Nune’e
servisu PNTL nian depende ba diretiva Governu ho involvimentu husi militar bainhira
asegura selebrasaun loron boot sira ne’ebé sempre mosu violénsia.

Iha dmbitu ida ne’e, relatdriu ne’e deskreve kona-ba formas violénsia ne’ebé akontese iha
periodu sira feriadu no selebrasaun loron boot sira no medida prevensaun ne’ebé nu’udar
responsavel prinsipal PNTL nian.

Metodolojia

Relatériu ne’e nia andliza bazeia ba monitorizasaun FM nian kona-ba asuntu sira
violénsia no medida sira prevensaun nian no fontes informasaun sira husi relatoriu ofisial
sira Governu nian no organizasaun sosiedade sira. Inklui relatériu sira seluk husi media
nasional no internasional sira. Nune’e hodi konklui relatériu ne’e liu husi metodu ne’ebé
FM adopta maka Security Sector Discussion (SSD). SSD hanesan diskusaun ne’ebé
involve peskizador sira husi FM, hodi diskute no analiza ba materia sira peskiza nian.

Forma sira Konflitu/Violénsia
1. Eis grupu arte marsiais

Konflitu ne’ebé hamosu insidente grave liga ho eis membru GAM nafatin akontese iha
periodu sira loron feriadu nian ne’ebé halo situasaun la seguru iha komunidade nia leet.
Relatériu AtReS-Belun analiza katak iha grupu asaltu ema ida no grupu asaltu malu sai
karakteristiku ne’ebé akontese iha fulan Dezembru no Janeiru. lha tinan Dezembru 2017-
Janeiru 2018 rejista insidente hamutuk 184, husi ne’e 88 kria husi grupu ki'ik (ema na’in 2
to’o na’in 5), no iha insidente violénsia 87 halo husi ema na’in 1'. lha Dezembru 2018-

' Belun, 2018. “AtReS: Revista Situasaun Dez-Jan 2018”. Disponivel iha; http://www.belun.tl/atres-
revista-situasaun-dez-jan-2018/

Janeiru 2019 insidente liga ho eis-membru GAM kontinua akontense no rejista iha kazu
18, ne’ebé mai husi Munisipiu Baucau, Covalima no RAEOA. Relatériu ne’e mos esplika
katak numeru insidente ne’e tun 5% kompara ho fulan Outubro 2018, tanba Governu
anunsia operasaun konjunta entre instituisaun PNTL no F-FDTL hodi patrula iha munisipiu
hotu ba prevensaun konflitu no violénsia. Maske nune’e sei akontese nafatin insidente
grave, konfrontu entre Membru Eis-GAM iha Munisipiu Baucau, halo komunidade iha fatin
refere senti la seguru no ta’uk.?

Atividade husi GAM Governu bandu ona maibe la garante katak eis GAM sira ne’e la
existe ona. Tuir Rezolusaun Governu Nu 16/2013 indika GAM sira ne’ebé maka hanesan
PSHT, Kera Sakti, no KORK. Lei Nu 5/2017 kona-ba Exersisiu Arte Marisias, Rama
Ambon no Arma Branka kriminaliza tan. Lei ne’ebé temi liu daudauk vigor hela maibe iha
kampainiia eleitoral Eleisaun Antisipada tinan 2018, partidu politiku boot sira hanesan
FRETILIN no koligasaun pre-eleitoral AMP (CNRT, PLP no KHUNTO) halo mobilizasaun
no promesa reativa ba GAM sira ne’e depois Governu da-ualu forma, iha tinan 2018.

Mandatu VIII Governu ne’ebé lidera husi AMP tama ona ba tinan rua no promesa sira
hela deit ba istoria eleisaun nian. Insidente ne’ebé involve entre eis GAM kontinua
akontese iha fatin-fatin, hanesan kazu iha Baucau Janeiru 2018 ne’ebé rezulta ema na’in
tolu hetan tiru ho kilat manu no na’in ida hetan hana ho rama ambon. Kazu seluk ne’ebé
konsidera disturbu boot iha tinan 2019 iha Vemasse-Baucau rezulta ema ida mate no nain
sanulu kanek no insideten kontinua lori to’'o mai Dili hafoin mate isin sai husi Hospital
(HNGV) hetan asaltu iha dalan tudamalu iha Aimutin-Comoro, kontinua iha Kampu-Baru
estraga Motor rua iha Bengkel. Kazu seluk tan Jufiu 2019 iha suku Urahou-Ermera rezulta
ema nain rua hetan hana ho rama ambon no uma ida hetan estragus. Nune’e mos
insidente ida ne’ebé grave akontese iha Leorema-Likisa hodi rezulta ema na'’in rua mate
fatin, nain tolu kanek, no uma sanolu resin tolu inklui motor hitu hetan sunu, no
komunidade balun evakua husi sira nia hela fatin durante violénsia ne’e akontese.?

Hanesan ejijensia ba VIII Governu Konstitusional no lideransa sira ne’ebé halo promesa
iha kampafia hanesan, Xanana Gusmao, Mari Alkatiri, no Taur Matan Ruak, husu
resposta ba promesa politiku ne’ebé sira hato’o durante kampania eleitoral iha Eleisaun
Antisipada. Prezidente Republika f6 atensaun makas’as ba problema eis GAM sira no
halo ona enkontru ho Sekretaria Estadu Joventude no Desportu (SEJD), Ministériu
Defeza no Ministériu Interiér Interinu, Komisaun Reguladora Arte Marsiais, nomos ho lider
eis arte marsiais sira. Governu mos diskute ona iha Konsellu Ministru no nia orientasaun
atu halo avaliasaun maibe to’o agora seidauk iha asaun ruma atu reativa. GAM ne’ebé
desorganizadu kontinua provoka violénsia hodi hamosu insidente grave iha feriadu Natal
no tinan foun. Hanesan kazu sira ne’ebé akontese iha loron finadu fulan kotuk, insidente
grave iha Leolima-Balibo*, iha Asamnu-Liquica, Venilale-Baucau, Holarua-Same no fatin

2 Belun, 2019. “AtReS: Revista Situasaun Dezembro 2018-Janeiru 2019”. Disponivel iha;
http://www.belun.tl/atres-revista-situasaun-dezembru-2018-janeiru-2019/

® Fundasaun Mahein, Jullu 2019. “A resurgence in violence between banned Martial Arts Groups”
Disponivel iha; https://www.fundasaunmahein.org/2019/07/15/a-resurgence-in-violence-between-
banned-martial-arts-groups/

* Jornal Independete, edisaun, 04 Nov 2019

seluk tan ne’ebé la rejista. Problema sira liga ho violénsia eis GAM sira nu’udar problema
tuan no kuda ona vigansa ne’ebé nia abut metin ona sempre utiliza opurtunidade sira
loron feriadu halo asaltu malu.

2. Grupu organizadu

Grupu organizadu asuntu seriu ne’ebé ikus-ikus sai atensaun ba autoridade seguransa no
mosu iha Kapital-Dili. FM foti ona asuntu ne’e desde tinan 2013, asaun ne’ebé mosu sona
ema iha motor leten tui-tuir dalan iha Fatuhada no Marconi. Indentifka katak iha grupu oin-
oin ne’ebé ejiste maka hanesan KIBATA, MAGER, OBOR nst. Situasaun ida ne’e
kontinua, sona ema ho tudik/punial, no hana ho rama ambon iha dalan utiliza motor laiha
xapa matrikula nafatin akontese . Iha fulan Novembru 2019 iha Dili, ema lori motor laiha
xapa matrikula (plat) taka oin metin halai iha tempu kalan ho tudik/punial sona ema ida
dalan estrada publiku nian. Kazu ne’ebé akontese iha area Bairo-Pite, ema sona membru
F-FDTL ho inisial AL (30) iha nia matan parte los.> Nune’e mos iha kazu seluk ho forma
hanesan ne’ebé akontese iha area Raikotu-Comoro, nomos iha area Balide, sona kanek
estudante eskola Kristal nia ema na’in rua. Tentativa sira hanesan ne’e halo ema paniku
no ema tauk atu bele movimentu.

Ministériu Defeza no Ministru Interior Interinu, Filomeno Paixao de Jesus konsidera ne’e
hanesan krime organizadu ne’ebe mosu halo modalidade oin-oin balun uza motor maka
sona ema, ne’ebé akontese sufistikadu oituan, no aviza mos ba komunidade sira atu
koopera tau matan karik ema lao kalan ho deskonfia bele denunsia atu parte seguransa
halo atuasaun emediata.® FM hanoin PNTL presiza utiliza ho maximu sistema prevensaun
digital ne’ebé iha hanesan CCTV no buka tuir autér grupu organizadu ne’ebé halo
tentativu homesidu hasoru sidadaun sira ne’ebé halo movimentu iha tempu kalan.

3. Asaltu asidental sira hasoru autoridade seguransa

Insidente ne’ebé hasoru membru PNTL ida wainhira atua problema. Hanesan kazu iha
Liquica suspeitu ida hadau pistola membru Ofisial Polisia Suku (OPS) iha loron 02
Novembru 2019. Wainhira membru OPS halo atuasaun ka tenta atu hapara problema
disputa rai entre suspeitu ida ho nia familia. Suspeitu ne’e fila baku OPS hodi hadau tiha
nia pistola lori halai no koko atu karega depois kaptura fila-fali tanba hetan apoiu husi
komunidade no veteranu sira.’

Kazu hanesan akontese mos iha Venilale — Baucau, bainhira membru PNTL ba halo
atuasaun ba konfrontu entre eis membru GAM no aproxima parte rua tuur atu rezolve,
maibe ema ida husi sira ne’ebé involve iha problema ne’e hakbesik ba membru PNTL no
tenta hadau pistola ne’ebé sikat hela, maibe la konsege.?

2Jornal Indepedente, edisaun, 05 Nov 2019
Ibid
7 Jornal Independente, edisaun, 04 Nov 2019
& Monitorizasaun FM ba loron Finadu, Venilale-Baucau 2019



Iha kapital Dili ne’ebé akontese ikus-ikus ne’e mosu ameasa no agresaun fiziku hasoru
membru polisia no autoridade lokal ne’ebé nu’udar parte integrante ida husi servisu
polisiamentu komunitaria nian. Kazu halo ameasa no terror hasoru Xefe Suku Madohi no
agresaun fiziku hasoru Xefe Suku Bebonuk ho membru KPK ida iha tinan 2019.

Iha suku Lelalai- Baucau iha loron 02 Novembru 2019, asaltu husi komunidade Uaibobo —
Viqueque ba komunidade Quelikai suku Lelalai ne’ebé hela iha area fronteira Lelalai no
Uaibobo nian, rezulta Xefi Suku nia motor ema lori halai, uma rua hetan sunu, inklui kios
ida hetan estragus no sasan sira lakon.®

Medida Prevensaun
1. Vizibilidade PNTL iha Komunidade

Polisiamentu komunitariu nu’udar estratejia no aproximasaun PNTL ba prevensaun
konflitu. Iha ne’ebé ho filozofia polisiamentu komunitariu ne’ebé PNTL adopta liu husi
doutrina VIP (vizibilidade, involvimentu, profesionalizmu). Vizibilidade PNTL halo
komunidade sira sente seguru, no involve komunidade iha asaun sira PNTL hodi hatan ho
profesionalizmu iha atausaun sira PNTL. Tanba vizibilidade PNTL liu husi prezensa fizika
PNTL iha komunidade, postu polisia suku, postu tranzitu, iha estrada publiku sira,
estasionamentu transporte publiku (terminal) sira no halo patrullamentu regular iha bairu,
aldeia, suku, inklui fatin ne’ebé iha konsentrasaun ema barak tenke sai hanesan alvu ba
patrullamentu PNTL nian.

Insidente sira ikus-ikus ne’e akontese iha estrada publiku sira, ospital no iha eskola sira
tanba auzensia PNTL nian. Hanesan kazu ida iha tinan 05 Novembru 2018, vitima ida ho
inisial AAG (25) hetan sona iha Centro Saude Comoro bainhira hein familia moras no toba
hela kadeira laran iha area CSC." FM mos rejista iha fatin publiku sira hanesan merakdu
no terminal no estrada publiku sira dalabarak ema individu no grupu balun uza hodi halo
pasa revista buka tuir ema ne’ebé sira odiu no hanesan alvu hodi sira halo violénsia.
Exemplu kazu ne’ebé akontese iha Baucau parte Nunira-Laga, ema deskuifiesidu hapara
kareta no pasa-revista no tuda rahun kareta iha tinan kotuk no tinan ida ne’e mos.

Nune’e, hodi garante vizibilidade polisia nian iha komunidade, presiza atividade
polisiamentu nian hanesan Ofisial Polisia Suku (OPS, Konsellu Polisiamentu Komunitariu
(KPK), Ofisial Polisia Aldeia (OPA), Ofisial Polisia Eskola (OPE), sira ne’ebé kolokadu ho
funsaun ida katak atu halo prevensaun ba krime."" Tamba dalabalu atividade polisiamentu
ne’e la’o ses husi nia dalan, entau dudu KPK halo atividade ne’ebé la’os ninia
kompetensia. Exemplu ida, iha Kapital Dili, KPK halo patrullamentu ne’ebé organiza husi
Xefe KPK (Xefe Suku) no nia Vise (OPS)™ atu priense lakunas sira bainhira PNTL dook
husi komunidade. FM aviza ona katak patrullamentu husi KPK sai potensia ba abuzu

° Publikasaun Servisu Relasaun Publiku Ministériu Interior nian, 04 Nov 2019.

' Suara Timor Lorosa’e, edisaun, loron 06 Nov 2018

" Deklarasaun Komandante Jeral PNTL, Faustino da Costa iha debate seminal radio- Rttl-ep 29
Novembro 2019.

>Tuir NOP-KPK 2015, Xefe ba KPK mak Xefe Suku no Vice KPK mak OPS ne’ebé kolokado iha
suku.

autoridade no hamosu agresaun fiziku hasoru komunidade®. Ironiku liu tan, OPS balu
entrega armas ka pistola ba membru KPK bainhira sira organiza patrullamentu iha suku
laran.™ Situasaun ne’e preokupante tebes no potensia bele utiliza sala kilat husi membru
KPK sira. Maske PNTL iha regulamentu propriu kona-ba utilizasaun armas (NOP/2019)
maibe seidauk implementa no kontrolu ne’ebé ho diak.

Portantu funsaun lolos KPK nian maka halo identifikasaun ba problema jeral sira no
potensia konflitu ka krime liu husi enkontru KPK nian no halo prevensaun, nomos
negosiasaun no mediasaun hodi hetan solusaun ba problema.

2. Kontrolu alkol no tua

Konsumu alkol no tua iha Timor-Leste sai tiha ona tradisaun ka toman ne’ebé iha
serimonia sira partikular ka publiku bolu “perfeitu” bainhira la akompafiia ho tua.” Maibe
impaktu husi alkol maka fatér a’as ka kauza ba violénsia."® Violénsia no asidente iha
tempu feriadu hanesan Finadu, Natal no Tinan Foun fator ida husi alkol no tua.

Iha ne’ebé dadus hatudu violénsia sira ne’ebé kauza husi alkol ho numeru ne’ebé
signifikante tebes iha komunidade no familia. Relatoriu Peskiza Demografia no Saude
(DHS) 2016 Ministériu Planu no Finansa no Ministeriu Saude relata, alkol nu’udar fatér ka
kauza ba asidente trafiku no violénsia domestika. Maizumenus 8.3% mate tanba kanek
husi asidente trafiku ne’ebé atribui ba alkohol no 21% husi feto ne’ebé relata esperiensia
violénsia parseiru husi laen alkoliku.

Numeru ne’e indika katak presiza iha regulamentu espesifiku ruma atu kontrola alkol iha
komunidade no PNTL presiza f6 atensaun liu husi mekanizmu koordenasaun sira iha
komunidade hodi halo prevensaun. Ezemplu ida OPS bele liu husi forum KPK atu avizu
ba komunidade sira limita uza alkohol no nia impaktu sira.

Rekomendasaun

Susar PNTL atu antisipa akontesementu sira hanesan ne’e, maibe la’os susar atu PNTL
haree lisaun hirak ne’e atu halo prevensaun. Presiza haree kazu sira hanesan ne’e liga ho
konsentrasaun ema barak iha tempu sira feriadu, violénsia entre eis GAM, grupu
organizadu, nune’e PNTL dezenvolve nia estratejia prevensaun. Vizibilidade PNTL nian
liu husi funsionamentu servisu polisiamentu komunitariu no kria koordenasaun maka
efetivu liu atu halo prevensaun durante loron feriadu natal no tinan foun.

¥ Fundasaun Mahein, Abril 2019. “Patrulamentu KPK ho OPS Benefisiu no Risku Mos” Disponivel
iha; https://www.fundasaunmahein.org/2019/04/17/patrullamentu-kpk-ho-ops-benefisiu-no-risku-
mos/

" Monitorizasaun FM ba loron Finadu, Wailili-Baucau 2019.

'® Fundasaun Mahein, Dezembro 2019. “Alcohol Control and Celebrating without Fear”. Diponivel iha:
https://www.fundasaunmahein.org/2019/12/02/alcohol-control-and-celebrating-without-fear/

'® Belun, Dezembro 2010. “Relatoriu Politika 4 — Uza Alkohol Liga Ba Konflitu”. Disponivel iha:
http://www.belun.tl/relatoriu-politika-uza-alkohol-liga-ba-konflitu/

